
Samaradhyam Rashtram

ஸமாராத்⁴யம் ராஷ்ட்ரம்

(ஶிக²ரிணீ)
அஹிம்ஸாயா:ஸ்ரோத: ப்ரவஹதி விஶாலம் ப்ரதிபலம்
ஸமேஷாம் த⁴ர்மாணாம் ப்ரசலதி விதா⁴நம் ச விஶத³ம் ।
ஸமாராத்⁴யா வ்ரு’த்தி:ஸுஜநசரிதா விஶ்வவிதி³தா
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 1॥
ஸமாராத்⁴யா கீ³தா ப⁴க³வத³நுகீ³தா ஸுவிதி³தா
ஸமாராத்⁴யா ஸீதா ஜநகது³ஹிதா ப்ரேமமஹிதா ।
ஸமாராத்⁴யா து³ர்கா³ ஜநிதஶுப⁴ஸர்கா³ஸுரநுதா
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 2॥
ஸமாராத்⁴யோ ராமோ த³ஶரத²தநூஜோ ரிபுஜயீ
ஸமாராத்⁴ய: க்ரு’ஷ்ணோ யத³நுசரிதம் பா⁴ரதமித³ம் ।
ஸமாராத்⁴யோ கா³ந்தீ⁴ ஜநக இவ மாந்யோ நநு ந்ரு’ணாம்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 3॥
மஹாவீரோ பு³த்³தோ⁴ऽகி²லஜநஹிதோ நாநககு³ரு:

கபீ³ரோ மீரா நோ யுக³புருஷதீ⁴ரா:ஸுக்ரு’திந: ।
கலாகாவ்யாதீ³நாமம்ரு’தமது⁴ரம் ரம்யவசநம்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 4॥
அக²ண்ட³ம் ஸத்³ரூபம் ப்ரஸரது ஸதா³வைப⁴வயுதம்
ஸம்ரு’த்³த⁴ம் ஸௌபா⁴க்³யம் ஸுக²யது ச லோகம் ப்ரதிதி³ஶம் ।
ஸ்வராஜ்யம் ஸம்ப்ரீதம் ப்ரப⁴வது ஸுராஜ்யம் ச விஶத³ம்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 5॥
ஸமாக்²யாநம் யத்ர ப்ரசலதி விஶேஷேண விதி⁴நா
சதுர்ணாம் வேதா³நாம் நிகி²லஜநவந்த்³யம் ஸுவிதி³தம் ।
புராணாநாம் கா³தா²ஸுக²யதி ச சித்தம் ஜநிமதாம்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 6॥

ரு’தூநாம் ஸர்வேஷாம் விலஸதி ச ஶோபா⁴ விகஸிதா
ஸுசித்ராணாம் ஸ்ரு’ஷ்டி:ஸகலஸுக²த்³ரு’ஷ்டிஶ்ச ஸுப⁴கா³ ।
மந:ப்ரீதாம் ப்ரீதிம் ஜநயதி ச சித்தே ப்ரமுதி³தே
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 7॥
நிதா³நம் பா⁴வாநாம் ஸுஜநக³ணவந்த்³யம் ஸுக²கரம்
ப்ரதா⁴நம் ராஷ்ட்ராணாம் விகிரதி ச ஸௌக்²யம் ப³ஹுவித⁴ம் ।
ப்ரியாகா³ரம் ரம்யம் பு⁴வநரமணீயம் ப்ரணயவத்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 8॥
விதாநம் ஸௌராஜ்யம் ப்ரஸரதி ச தே³ஶேऽத்ர மஹிதே
ந க: ப்ரீதிம் யாத: கத²யது ச தத்²யம் ந விதத²ம் ।
ஸதா³ ரக்ஷ்யம் லக்ஷ்யம் ப⁴ரதவஸுதா⁴யா அஹரஹ:

ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 9॥
கலாரத்நம் கீ³தம் க³க³நதலரத்நம் தி³நமணி:
ஶ்ருதௌ ப⁴க்தீரத்நம் ஶ்ரவணபுடரத்நம் ஹரிகதா² ।
“ஸமாராத்⁴யம் ராஷ்ட்ரம்”ஸமவசநரத்நம் ச கத²நம்
ஸமாராத்⁴யம் ராஷ்ட்ரம் ஸகலகு³ணஹ்ரு’த்³யம் ச ஸததம் ॥ 10॥
ரசயிதா - டா³ॅ ராஜதே³வ மிஶ்ர
ப்ராக் குலபதி,ஸம்பூர்ணாநந்த³ விஶ்வவித்³யாலய வாரணஸீ ஆலோகபுரீ
பை²ஜாபா³த³, உத்தரப்ரதே³ஶ (சலபா⁴ஷ 9235421681)

